
1.  ՀՀ էկոնոմիկայի նախարարություն
	25.03.2022

	
	N 01/4051-2022

	Էկոնոմիկայի նախարարությունը «Առևտրի և ծառայությունների մասին» 2004 թվականի նոյեմբերի 24-ի ՀՕ-134-Ն օրենքով նախատեսված առևտրի իրականացման վայրի կազմակերպման տեսակներից առևտրի կենտրոնների, սպառողական ապրանքների և գյուղատնտեսական արտադրանքի շուկաների կազմակերպման գործունեության տեսակների մասով Հայաստանի Հանրապետության կառավարության լիազորած պետական կառավարման մարմին ճանաչելու մասին» ՀՀ կառավարության որոշման նախագծի վերաբերյալ առաջարկություն չունի։
Միաժամանակ, ցանկանում ենք Ձեր ուշադրությունը հրավիրել «առևտրի իրականացման վայրի կազմակերպում» գործունեությունը՝ որպես ծանուցման ենթակա գործունեության տեսակ դիտարկելու անհրաժեշտության և նպատակահարմարության հարցի շուրջ։
Նախապատմություն։
Դեռևս 2008 թվականին հսկիչ-դրամարկղային մեքենաների ներդրմանն ուղղված քաղաքականության շրջանակներում Պետական եկամուտների կոմիտեի առաջարկության հիման վրա մշակվեց «Առևտրի և ծառայությունների մասին» Հայաստանի Հանրապետության օրենքում փոփոխություններ կատարելու մասին», «Լիցենզավորման մասին» Հայաuտանի Հանրապետության oրենքում փոփոխություն կատարելու մասին, «Պետական տուրքի մասին» Հայաստանի Հանրապետության oրենքում փոփոխություններ կատարելու մասին, «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ կատարելու մասին» ՀՀ օրենքների նախագծերը, որոնց ընդունումը պայմանավորված էր հսկիչ-դրամարկղային մեքենայով օրվա ընթացքում իրականացված դրամական հաշվարկների հանրագումարի վերաբերյալ տեղեկությունը հարկային մարմին ուղարկելու` «Հսկիչ-դրամարկղային մեքենաների կիրառման մասին» ՀՀ օրենքի պահանջով, մասնավորապես՝ հսկիչ-դրամարկղային մեքենաներով իրականացված դրամական հաշվարկների վերաբերյալ հարկային մարմնին տեղեկատվության տրամադրման և հասույթների լիարժեք հաշվառման նկատմամբ հարկային վարչարարության արդյունավետության բարձրացման անհրաժեշտությամբ: Այս համատեքստում «Առևտրի և ծառայությունների մասին» ՀՀ օրենքով (այսուհետ՝ Օրենք) սահմանվեց §առևտրի իրականացման վայրի կազմակերպչի¦ գործունեությունը լիցենզավորման ենթակա, և վերոնշյալ պահանջը սահմանվեց որպես՝ լիցենզավորման պահանջ։ Նշված պահանջի կատարումն ապահովելու նպատակով «Առևտրի և ծառայությունների մասին» ՀՀ օրենքի 3.1-րդ հոդվածի 7-րդ մասով սահմանվեց, որ առևտրի իրականացման վայրի կազմակերպման լիցենզիա ունեցող կազմակերպիչն իր հաշվին ներդնում ու շահագործում է համակարգչային տեղեկատվական տվյալների շտեմարան, ապահովում է յուրաքանչյուր վաճառատեղի հարկային մարմնի տեղեկատվական տվյալների շտեմարանին միանալու հնարավորությունը և տեղեկատվական միասնական համակարգի անխափան աշխատանքը: 2009 թվականի փետրվարի 12-ի ՀՀ կառավարության N 128-Ն որոշմամբ հաստատվեց առևտրի իրականացման վայրում հսկիչ-դրամարկղային մեքենաների միջև ցանցային կապուղիների միջոցով համակարգչային տեղեկատվական տվյալների շտեմարանի ներդրման և շահագործման կարգը։
«Հսկիչ-դրամարկղային մեքենաների կիրառման մասին» ՀՀ օրենքի 7-րդ հոդվածի «դ» կետով սահմանված պահանջի համաձայն առևտրի և ծառայությունների ոլորտի ՀԴՄ-ներ կիրառող հարկ վճարողների համար 2015 թվականի հունվարի 1-ից պարտադիր էր դառնում ցանցային կապի միջոցներով հսկիչ-դրամարկղային մեքենաների կողմից օրվա ընթացքում իրականացված դրամական հաշվարկների հանրագումարի վերաբերյալ տեղեկության ինքնուրույն ուղարկումը հարկային մարմին: 
Նշենք, որ նշյալ գործունեության լիցենզավորման համար նախատեսված պետական տուրքը սահմանվեց՝ Երևան քաղաքում՝ 1 մլն դրամ, մարզկենտրոններում՝ 500 հազ դրամ, իսկ Երևան քաղաքից և մարզկենտրոններից դուրս՝ 300 հազ դրամ։
Ներկայիս իրավիճակը։
2016 թվականին ՀՀ կառավարության որդեգրած քաղաքականության իրականացման նպատակով, այն է` կրճատել, պարզեցնել և հստակեցնել լիցենզավորման գործընթացները, փոփոխություն կատարվեց «Առևտրի և ծառայությունների մասին» ՀՀ օրենքում և §առևտրի իրականացման վայրի կազմակերպման¦ գործունեությունը հանվեց որպես լիցենզավորման ենթակա և դարձավ ծանուցման ենթակա գործունեության տեսակ։ Ընդ որում, ծանուցման ենթակա գործունեության տեսակներով զբաղվելու իրավունք ունեցող սուբյեկտները կարող են զբաղվել ծանուցման ենթակա գործունեությամբ ծանուցումը (գործունեության տեսակի մասին հայտը և պետական տուրքի անդորրագիրը) էլեկտրոնային համակարգի միջոցով պատշաճ կերպով լիազոր մարմին ներկայացնելուց հինգ աշխատանքային օր հետո։
Միաժամանակ, 2018 թվականին հունվարի 1-ից Հարկային Օրենսգիրքն ուժի մեջ մտնելուց հետո «Հսկիչ-դրամարկղային մեքենաների կիրառման մասին» ՀՀ օրենքը ուժը կորցրած ճանաչվեց։
Համաձայն Հարկային օրենսգրքի 380-րդ հոդվածի՝ կազմակերպությունների, անհատ ձեռնարկատերերի և նոտարների կողմից կանխիկ դրամով իրականացվող դրամական հաշվարկների դեպքում (ներառյալ՝ կանխավճարները, մասնակի վճարումները) հսկիչ դրամարկղային մեքենայի կիրառությունը պարտադիր է առևտրի օբյեկտների, առևտրի իրականացման վայրերում վաճառատեղերի միջոցով մանրածախ վաճառք իրականացնելիս, բնակչության համար աշխատանքներ կատարելիս կամ բնակչությանը ծառայություններ մատուցելիս։
Հաշվի առնելով վերոգրյալը, ՀՀ էկոնոմիկայի նախարարությունը գտնում է, որ առևտրի իրականացման վայրի կազմակերպման գործունեության ծանուցման գործընթացը շարունակելը նպատակահարմար չէ, քանի որ Հարկային օրենսգրքով արդեն իսկ սահմանված է ՀԴՄ պարտադիր կիրառման նորմ՝ անկախ կազմակերպության գործունեության ծանուցման ենթակա լինելուց, իսկ ծանուցման գործունեությունը տնտեսավարող սուբյեկտներին, մասնավորապես՝ վայրի կազմակերպչի համար լրացուցիչ ֆինանսական բեռ է, որը իր անուղղակի ազդեցությունն է ունենում վայրում գործունեություն իրականացնելու տարբեր փուլերում գնագոյացման շղթայի վրա։
Կից ներկայացնում ենք վերոգրյալ դիրքորոշմամբ պայմանավորված օրենսդրական նախագծի տարբերակը։
Խնդրում ենք Ձեր դիրքորոշումը բարձրացված հարցի կապակցությամբ՝ հետագայում այն սահմանված կարգով ընթացք տալու համար։

	Ընդունվել է ի գիտություն:
Նախագծի ընդունումը պայմանավորված է «Առևտրի և ծառայությունների մասին» 2004 թվականի նոյեմբերի 24-ի ՀՕ-134-Ն օրենքի (այսուհետ՝ Օրենք) 3.1-րդ հոդվածի 1-րդ մասով սահմանված պահանջով:
Հաշվի առնելով, որ Նախագծի վերաբերյալ Էկոնոմիկայի նախարարությունը առաջարկություն չունի, ինչպես նաև այն, որ Օրենքի նախագծի շրջնառության ժամանակ նույնպես առաջարկություններ և դիտողություններ չեն ներկայացվել, հետևաբար առաջարկում ենք,  «առևտրի իրականացման վայրի կազմակերպում» գործունեությունը՝ որպես ծանուցման ենթակա գործունեության տեսակ դիտարկելու անհրաժեշտության և նպատակահարմարության հարցի վերաբերյալ ներկայացված առջարկությունների և դիտարկումներին, անրադառնալ Օրենքի 3.1-րդ հոդվածի 1-րդ մասի համաձայն  Հայաստանի Հանրապետության կառավարության լիազորած պետական կառավարման մարմին՝ էկոնոմիկայի նախարարությանը ճանաչելուց հետո:  

	Նախագծի նախաբանում որպես լիազորող նորմ նշված է «Առևտրի և ծառայությունների մասին» օրենքի 3.1-րդ հոդվածի 1-ին մասը, որի համաձայն՝ «Ցանկացած անձ, որը ցանկանում է զբաղվել առևտրի իրականացման վայրի կազմակերպման տեսակներից առևտրի կենտրոնների, սպառողական ապրանքների և գյուղատնտեսական արտադրանքի շուկաների (սույն հոդվածի 2-րդ մասով սահմանված դեպքում) կազմակերպման գործունեությամբ, պարտավոր է այդ մասին ծանուցել Հայաստանի Հանրապետության կառավարության լիազորած պետական կառավարման մարմնին:»:
Այդ առումով հարկ է նշել, որ վերոնշյալ դրույթը չի հանդիսանում լիազորող նորմ: Ուստի նախագծի նախաբանում անհրաժեշտ է նշել այն իրավական հիմքը՝ հստակ նշելով այն իրավական ակտի հոդվածը, մասը կամ կետը, որով նախատեսվում է ընդունել ներկայացված նախագիծը: Հիշյալ դիտողությունը բխում է ՀՀ Սահմանադրության 6-րդ հոդվածի 2-րդ մասի և «Նորմատիվ իրավական ակտերի մասին» օրենքի 13-րդ հոդվածի 1-ին մասի պահանջներից:

	[bookmark: _GoBack]Չի ընդունվել, հաշվի առնելով, որ ներկայացված դիտողությունը չի համապատասխանում ՀՀ Սահմանադրության 6-րդ հոդվածի 2-րդ մասի և «Նորմատիվ իրավական ակտերի մասին» օրենքի 13-րդ հոդվածի 1-ին մասի պահանջներին, քանի որ «Առևտրի և ծառայությունների մասին» օրենքի 3.1-րդ հոդվածի 1-ին մասն ավելի քան որոշակի սահմանել է խնդրո առարկա որոշումն ընդունելու Կառավարության լիազորությունը: Ավելին, վկայակոչված կարգավորումը, հենց լիազորող նորմ սահմանելու նպատակադրմամբ խմբագրվել է ընդամենը մեկ ամիս առաջ, իսկ Արդարադատության նախարարությունն այդ նախագծի վերաբերյալ դիտողություններ և առաջարկություններ չի ներկայացրել:

